
«¢ Saben ustedes la famosa frase de la Prehistoria gallega? [Estan] los que
morfan pero no vivian, los que vivian pero no morian y los que no vivian ni mori-
an, pero pintaban por las paredes y pintaron los petroglifos.»

Carlos Alonso del Real

Abstract: In this paper we try to show the possible relation that could have existed bet-
ween the prehistoric engravings of the NW Iberian peninsula and another kind
of sites of the same ages, as burial cists. An intensive survey carried out on the
surroundings of two of these cemeteries is going fo make the way for an analy-
sis of some examples from different parts of NW lberian. With them we will try
to show the close visual link that exists between these two types of archaeolo-
gical sites, and the importance that this relation would have had in the configu-
ration of the social space of the local Bronze Age

Keywords: Geometric Motives, Cist Cemeteries, Visual Relationships, Social Space.

Cistas e petroglifos constitien dias realidades arqueoldxicas definidoras da
Idade do Bronce do NW da Peninsula Ibérica. Ata o de agora tefien sido tratadas
nos estudios locais sempre de maneira illada, tanto nos traballos de campo como
nos plantexamentos tedricos; unicamente naqueles estudios comparativos sobre
as stas decoracions son tratados en conxunto, cunha perspectiva iconografica.
Fronte & que ocorre en Galicia e mais o Norte de Portugal, o feito de relacionar
os dous fenémenos non resulta novidoso noutras literaturas arqueoléxicas. Asi
por exemplo, nos estudios BritAnicos vefien sendo relacionados desde sempre
(Bradley 1997), pofiendo en relevancia o especial vinculo que existe entre ambas
realidades en lugares como Escocia, con relacions espaciais que en ocasions
chegan & inmediatez (Morris 1981). Cistas e petroglifos, arte rupeste e mundo

' Este artigo foi redactado aoc abeiro do proxecto «As cistas e o seu contorno: estudio dunha das
realidades do mundo funerario da ldade do Bronce en Galicia», dirixido polo prof. Dr. Ramén
Fabregas Valcarce e financiado pola Conselleria de Educacion e Ordenacién Universitaria da Xunta
de Galicia dentro da stia convocatoia de axudas para a realizacion de proxectos de investigacién por
parte de novos equipos de investigacién para o bienio 1995-96 (XUGA38201AZ5).

funerario, plantexados desde unha hipdtese de intima relacion espacial e visual,
poderia ser un bo resumo do tema que tentamos de introducir con este artigo.

A perspectiva tedrica que vai enmarcar os nosos plantexamentos parte dunha
anélise arqueoldxica espacial, que fai especial fincapé nas relacions espaciais de
ambos os dous feitos arqueoldxicos. Primando 6 concepto espacio tenta darse-
lle unha significacién & paisaxe entendida como territorio. Este dltimo concepto é
se cadra mais apropiado porque interrelaciona os xacementos arqueoléxicos a
maneira de configuradores do espacio ocupado polas comunidades do pasado.
Sumamonos asi a unha corrente de investigacién arqueoldxica que nos Gltimos
anos vén concentrandose no estudio do emprazamento dos petroglifos galegos,
remarcando o seu caracter de fitos espaciais que sinalan a proximidade, o acce-
S0 ou a restriccién a determinados recursos, vias de comunicacién ou mesmo
espacios domésticos (Bradley et al. 1995; Santos 1996).

Dentro destes plantexamentos non podemos esquezer a lifia de investigacion
comparativa xa anteriormente aludida, que estudia desde unha perspectiva ana-
litica os repertorios de motivos decorativos presentes en cistas e petroglifos
(Vaquez 1994, Penedo e mais Fabregas 1997). Nela debdtese a existencia
dunha disociacién iconografica, con fortes implicaciéns simbdlico-culturais, entre
a arte presente nas cistas e os motivos representados nos petroglifos. Chegando
a defender unha clara «dualidade de teméticas en relacién cunha dualidade de
funciéns» (Vazquez Varela 1980), que ten sido cuestionada (Fabregas e Penedo
1994).

Para o noso caso, e usando unha analise comparativa espacial, resultaria moi
interesante buscar as posibles relaciéns entre cistas e diferentes tipos de petro-
glifos, tanto nos patréns de emprazamento (no caso de que sexa posible defini-
los), como respecto 6s motivos representados. Isto pode dar lugar a varias lec-
turas desde o momento en que as investigacions mais recentes no contexto
peninsular dan por sentada a existencia de diferentes linguaxes no grupo da arte
rupestre galaica, diferenciando dous grupos principais: 0s xeométricos e os
narrativos, con diferencias en canto a emprazamento, visibilizacién e implica-
ciéns interpretativas no eido ideoldxico. Un exemplo desta lifia de interpretacion,
que analiza a perspectiva territorial da arte rupestre respecto a outros xacemen-
tos arqueoldxicos, témola referenciada nos estudios sobre a peninsula do
Morrazo (suroeste galego) para o contexto da transicién entre o Ill o Il milenio
a.c. (Pefia e Rey 1993).

Desde esta perspectiva comparativa entre petroglifos e cistas se cadra sexa
posible chegar a establecer unhas lifias hipotéticas de investigacién que interre-
lacionen ambaos os dous fenémenos no eido ideoldxico e social. Estariamos a
falar asi dunha presencia visual remarcada, sinalada, balizada, e presente
mesmo na cotianidade dos poboadores. Isto pofieria en entredito as hipéteses
méis frecuentes que propofien a ocultacién do mundo funerario para esta época,
e a consecuente imposibilidade de definir «espacios anteriores e posteriores»
(Giddens 1984), neste caso, espacio de vida e espacio de morte, cando menos
como xeneralidade para o mundo das cistas. O concepto de visibilidade destes
lugares de enterramento evidentemente non alude & siia preminencia na paisa-

xe, inexistente respecto 6 mundo dos timulos, senon & sita observacién visual
desde os petroglifos, e mesmamente desde espacios habitacionais. De feito, a
hipétese da ocultacién intencional das cistas, non é defendida pola totalidade dos
investigadores, e algtns chegan a propofier a existencia dalgun tipo de sinaliza-
cion en altura das mesmas (Meijide 1996), ata agora non ben documentada.

Dentro deste intento de interrelacién, e como parte do proxecto «As cistas €
0 seu contorno: estudio dunha das realidades do mundo funerario da Idade do
Bronce en Galicia», realizamos durante o veran de 1996, senllas prospeccions
intensivas no contorno de dias necropoles de cistas xa cofecidas previamente
na bibliografia arqueoldxica. A través deste proxecto, e partindo da premisa de
que a eleccidn do emprazamento dunha necrépole de enterramento non depen-
de exclusivamente do medio que a rodea, senén que se inscribe dentro de todo
o complexo cultural da sociedade que enterra aos mortos, tentabamos sistema-
tizar o tipo de emprazamento deste tipo particular de enterramentos e, a través
de analises locacionais de cistas cofiecidas, tentar reconstruir a «paisaxe sim-
bélico-funeraria» dos habitantes do Bronce Galego.

A realizacion dunha prospeccién intensiva tentaba localizar xacementos ads-
cribibles & mesma etapa cronoldxica no entorno de ddas necrépoles situadas en
dous espacios claramente diferenciados e arredados dentro do territorio galego,
o interior & mais a costa, para contrastar como podian responder xacementos
teoricamente coetaneos en espacios tan afastados, nos que ademais existen
contrastes a priori nos nosos cofiecementos sobre a ldade do Bronce da zona. A
prospeccidn foi completada con estudios de emprazamento en varias das outras
cistas cofiecidas. As necrépoles escollidas para a realizacién da prospeccién
intensiva foron a de Bicos de Lago (Praia Ventin, Abelleira, Muros) e mais a de
Chedeiro (A Pedrosa, Xironda, Cualedro). Nelas manifestabanse 4 perfeccion as
caracteristicas enriba esbozadas, pero ademais existian peculiaridades arquitec-
tonicas de cada un dos xacementos que recomendaban a sta elecciéon como
representantes das zonas establecidas.

Bicos de Lago é un pequeno outeiro situado na lifia de costa que se eleva
sobre o mar formando unha lixeira dorsal entre ddas calas (FIGURA 1).
Unicamente se cofiece unha cista no lugar, ainda inédita? e conservada no perfil
dun camifio que percorre o outeiro na sta ladeira norte pero proxima ao seu
cumio. Sitllase de espaldas ao mar e orientada cara a unha pequena brafa,
punto final dun pequeno e encaixado val fluvial. Este val forma un espacio late-
ral a0 conxunto do val do rio Rateira, unha cunca moi encaixada entre importan-
tes macizos graniticos. Se ben non se cofiecen materiais procedentes dela, as
stas caracteristicas arquitecténicas fana perfectamente equiparable ao resto das
cofnecidas en Galicia.

Os labores de prospeccién na zona foron dificultados pola mesta vexetacion
(monte de repoboacién de eucaliptos acompariada por toxo) gue cubria a zona,
asi como polas importantes modificaciéns que os sistemas tradicionais de culti-

2 A cista foi localizada hai alglins anos durante unha catalogacion do concello de Muros realiza-
da pola Prof. Pepa Rey Castifieira, a quen queremos agradecer toda a slia axuda.

vo tefien imposto ao medio, coa construccion de aterrazamentos nas ladeiras
dos montes. Ainda asi, localizaronse dous petroglifos (O Couto | e Il) moi proxi-
mos entre si, na ladeira oeste dun outeiro que separa unha pequena brafa inte-
rior do val do Rateira. Os dous dominan aquela e mais o camifio tradicional que
discorre pola base do outeiro, e que marca a zona de transito que desde os vales
interiores conducia cara & costa. A rocha situada mais ao sur, practicamente ao
ras do solo, presenta dous grupos de grabados: ao sur da mesma existe un con-
xunto de oito cazoletas dispostas aproximadamente en sentido E-W; ao NW da
rocha existen unha serie de cruces e mais algtn outro motivo de dificil interpre-
tacion por mor da alta erosién que presentan os seus surcos®. A outra rocha sitd-
ase a uns 15 m. ao norte da anterior; é un batolito granitico de dimensidns con-
siderables, bastante destacado e elevado sobre o terreo. E unha rocha moi
estriada, na que a Unica superficie aplanada foi aproveitada para grabar nela
unha cazoleta inscrita nun circulo.

Ainda que a relacidn dos petroglifos coa brafia e a lifia de transito inmediatas
é evidente, desde o punto escollido para realizar estas representaciéns domina-
se a perfeccioén a necrépole de enterramento, ainda que esta non se atope no
ambito de visibilidade inmediata. Resulta curioso que este lugar sexa o primeiro
da lifia de transito en sentido descendente no que a necrdpole resulta visible,
desaparecendo tras dunha dorsal se subimos ou baixamos uns poucos metros
por ela. Este feito resulta mais destacado tendo en conta que existen laxes que
poderian albergar representaciéons do mesmo tipo ao longo das abas que abei-
ran toda a brafia e mais a lifia de transito.

A necrépole do Chedeiro atbépase no surleste de Galicia, moi preto de
Portugal, na denominada meseta de Cualedro, unha grande planicie elevada
flanqueada 6 oeste pola serra do Larouco e 6 leste polo Monte da Moura. Esta
situada nunha pequena chaira, a carén dun regato de escaso caudal e encaixa-
da entre outeiros que practicamente rodean o espacio funerario (FIGURA 2.A).
Este xacemento é o que ten aportado un maior nimero de cistas adscribibles a
unha mesma necrépole en Galicia, e unha maior extensién en superficie xa que
as duas sepulturas mais afastadas entre si estan a mais de 200 m. As catro tum-
bas cofiecidas foron atopadas e destruidas no transcurso de labores agricolas, e
unicamente consetvamos na actualidade algins dos materiais nelas recollidos,
entre 0s que se encontraban materias ceramicos e unha espiral de prata (Delibes
e Rodriguez 1976).

A prospeccién aqui permitiu localizar catro penedos con abundantes cazole-
tas que se distriblien 6 redor do pequeno rechan no que se sitlian as cistas, cre-
ando a sensacién dun espacio pechado entorno 6s enterramentos. Hai que ter
en conta que a visualizacién do espacio funerario non é completa desde todos
eles, pero si clara desde o que presenta maior nimero, sendo ademais o Unico
que destaca de forma considerable sobre o terreo. Tamén se constatou a exis-

3 Non adxuntamos os calcos dos petroglifos que describimos por ser case todos inéditos, e non
dispofier do preceptivo permiso da Direccion Xeral de Patrimonio Cultural da Xunta de Galicia para
realizalos.

tencia dunha relacion visual directa entre un posible asentamento e a necrdpole,
ao localizarse moi préximo a esta un lugar con cerdmica adscribible & Idade do
Bronce desde o que se domina en altura o lugar de enterramento. Este Gltimo
dato apunta a existencia de elementos funerarios nas proximidades dos poboa-
dos da época, e viceversa, fronte 6 argumentado por difenrentes autores sobre
o afastamento e a disparidade de emprazamentos entre os poboados e mais as
necropoles (Méndez 1994).

Como complemento és datos apuntados pola prospeccién podemos apuntar
os recollidos durante os traballos de analise de emprazamento doutras necrépo-
les. A este respecto, a necopole de Pedramarrada (Carnota) resulta un bo
exemplo, xa que ten tamén un conxunto de petroglifos préximo a ela. Esta necro-
pole sitlase na ampla chaira litoral de Carnota, a carén dun regato que a limita
polo norte (FIGURA 2.B). Estaba formada cando menos por tres cistas, das cales
unha contifta un pufial de lengleta e mais un brazal de arqueiro; a tapa doutra,
que actualmente esta perdida, posuia unhas incisiéns probablemente antrépicas
(Penedo e Fabregas 1997).

Dominando a necrépole, nun rechan sito nas abas do alto da Galifieira, desde
0 que se domina a rasa litoral, atdpase un conxunto de petroglifos formado por
tres penedos grabados que se sitlan a cardn da lifia de transito que ascende o
monte. Deles, o mais complexo (A Laxe Escrita) sitiase no punto de ruptura da
pendente, no lugar de maxima visibilidade da chaira na que se empraza a necro-
pole. Tratase dunha grande rocha plana, lixeiramente inclinada ao SE, situada a
ras do solo. Os motivos clibrena case por completo, con escepcién da zona
norte, que presenta unha protuberancia onde resulta dificil grabar. Presenta gra-
badas un minimo de 13 combinaciéns circulares, xunto con outros trazos curvos
de dificil identificacién, asi como numerosas cruces e tres motivos tipo «barca»
e antropomorfos (Alonso 1993), se cadra medievais. As ouiras dlas rochas pre-
sentan varias combinacions circulares.

Todos estes datos semellan confirmar a existencia dunha relacién de visibili-
dade entre diferentes xacementos adscribibles & Idade do Bronce, especialmen-
te entre petroglifos e cistas. Esta vinculacién poderia verse reafirmada se a rela-
cién espacial que semella existir para outros casos publicados se confirmase
cunha visualizacién real. Os casos 6s que nos referimos son os de Gandén
(Aldan, Cangas) e Quinta de Agua Branca (Vila Nova de Cerveira, Portugal), nos
que diferentes conxuntos de petroglifos se extenden nas proximidades das cis-
tas. Gandon (Pefia 1985) é unha necrépole na que se tefien localizado duas cis-
tas, unha das cales presentaba materiais (cerdmica, un brazal de arqueiro e
unha posible punta Palmela). No seu entorno cofiécense tres conxuntos de gra-
bados (Pefia e Rey 1993) que puideron ter un dominio visual directo sobre a
mesma: un sitiase na parte alta da cunca na que se atopa a necrépole, e 0s
outros dous en fronte do espacio funerario, na beira oposta de dita cunca (FIGU-
RA 3). En Quinta de Agua Branca atopouse, a principios de século (Fortes
1905-8), unha tumba con rico axuar metalico (un pufial e adornos de ouro). O
lugar de enterramento sitGase nun val, a carén do rio Mifio que é rodeado ao
leste, formando un arco de circulo, pola Serra da Gavea. Nunha ladeira da

mesma se ten localizado un conxunto de tres rochas que presentan abundantes
cazoletas e circulos simples (Correia e Recarey 1988), nun emprazamento que
semella dominar o lugar sepulcral, dun xeito asombrosamente semellante ao
anteriormente citado de Carnota (FIGURA 4).

A hipotética vinculacién das dlas necrépoles Ultimas cos petroglifos do seu
entorno teria un maior peso se temos presente o feito de que nambas existen
laxes decoradas con cazoletas formando parte da estructura do enterramento: en
Gandén, a laxe de cubricidn dunha delas, a de maior tamafio, e na Quinta de
Agua Branca, nunha laxe enterrada a car6n da tumba. A presencia de cazoletas
integradas no sistema constructivo das cistas conleva a existencia dalgin tipo de
conexién que impide considerar & mera casualidade como factor de enlace na
ubicacién espacial dambas manifestacions que estamos a analizar.

Polo tanto, pensamos que non resulta arriscado propofier unha relacién entre
os enterramentos en cista e algtins petroglifos aparentemente pertencentes 6
chamado «grupo xeométrico», que tradicionalmente vifia sendo relacionado con
estratexias de ocupacién do territorio. A principal conclusion é a constatacion
dunha relacién directa fundamentada na visibilizacién dos lugares de enterra-
mento desde esas rochas grabadas. Unha correlacién similar ten sido proposta
entre petroglifos con cazoletas e tGmulos (Villoch 1995), vinculando desde
momentos cronoldxicos anteriores este tipo de motivos co mundo funerario.

Hai que resaltar que estes petroglifos tamén mantefien relacién con outro tipo
de elementos da paisaxe prehistdrica, establecendo entre eles unha ponte como
marcas de presencia do ambito funerario no mundo dos vivos. Todos os petro-
glifos referenciados no noso estudio estan asociados a vias de transito ou ben
paden ser definidos coma delimitadores de espacios xeogréficos (brafias); pero
o dato mais significativo para nés é que se atopan emprazados nas Unicas zonas
desde as que poden ser vistas as cistas (O Couto, A Laxe Escrita). A interpreta-
cién xeralizada dos petroglifos como fitos referenciais respecto a elementos fun-
damentalmente xeogréaficos (Bradley et al. 1995, Santos 1996) non debe esque-
cer 4 sla intencién simbdlica respecto 4 totalidade do espacio social das comu-
nidades (Parcero et al.1998) e por suposto, tamen respecto a esfera do funera-
rio.

Un argumento contra a nosa hipdtese seria a ultimamente tan comentada
estratexia de ocultacién (Méndez 1995) que se agacha tras a existencia das
necrépoles de cistas en Galicia. Este fendmeno contrapofieriase coa monumen-
talizacién funeraria da etapa anterior (Fabregas e Ruiz-Galvez 1997), marcando
0 paso do enterramento colectivo ao individual, e seria unha manifestacién mais
da suposta aparicién da complexidade social. Esta referenciariase sobre todo
nos «ricos» axuares que en ocasiéns contefien e, segundo alglns autores, nos
grabados no chamado «subgrupo narrativo da arte rupestre galaica» (Pefia e
Rey 1993). Este tipo de esquemas de interpretacion social choca coas escasas
evidencias que nos proporciona o escuro rexistro arqueoldxico do Bronce do NW
peninsular, no que atinxe 6s espacios domésticos e productivos, que arroxan
unha certa idea de pervivencia nos padréns e modos de vida dos periodos ante-
riores (Méndez 1994). O mesmo podemos dicir para o funerario, xa que xunto as

cistas continGan usandose tipos de enterramento «propios» da fase anterior,
como ocorre cos timulos (Fabregas e Vilaseco 1998).

Finalmente, tratandose o noso estudio dunha andlise espacial que non des-
cartaba unha lifia de investigacién comparativa de motivos decorativos, chega-
mos a comprobar unha relacion directa entre cistas e petroglifos, que parecen
restrinxirse a grabados rupestres do chamado tipo xeométrico. A este respecio,
e a modo de resumen, falamos dunha intencién ou vontade de facer visibles os
lugares de enterramento, en contraposicion & suposta intencién de ocultacién do
funerario na ldade dc Bronce do Noroeste Peninsular. Esta hipétese baséase no
concepto de visibilizacién, entendido como a presencia visual remarcada e sina-
lizada do ambito funerario no mundo dos vivos. Deste xeito, a interpretacion da
arte rupestre no noso contexto deixa de ser entendido como mero elemento de
apropiacion de espacios e recursos, para integrarse como elemento configurador
da totalidade do espacio social.

FIGURA 1. A. Cista de Bicos de Lago e petroglifos localizados no seu contorno. B.

Planta e perfil da cista tal e como se conserva na actualidade.

FIGURA 3. A. Necrépole de Gandén e petroglifos con visibilidade hipotética sobre
a mesma (tomado de Pefia e mais Rey 1993). B. Planta dambas as cis-
tas, e mais da laxe de cubricion da maior (segundo Pefia 1985).

FIGURA 4. A. Cista de Quinta de Agua Branca e petroglifos da Serra da Gavea (segundo
Correia e Recarey 1988). B. Planta e seccién da cista segundo Fortes (1905-8),
coa situacion da laxe con cazoletas. C. Calco dunha das rochas grabadas do

grupo da Serra da Gavea (segundo Correia e Recarey 1988).

